Nafarroako Parlamentuko Mahaiak, 2010eko irailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ion Erro Armendáriz jaunak aurkeztutako galdera, Erriberan ozonoaren maila igotzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko irailaren 7an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ion Erro Armendárizek, Legebiltzarreko Erregelamenduan ezarritakoaren babesean, honako galdera hauek egin dizkio Nafarroako Gobernuari, idatziz erantzun ditzan:

Urtetik urtera, neurketak egiten hasiz geroztik, Nafarroako Erriberako herri askotan erregistraturiko ozono kopuruek airearen kalitateari buruzko ingurumen-legerian ezarritako gehienezko mailak gainditzen dituzte.

Egoera kezkagarria da; izan ere, airean ozono troposferiko kopuru handiak izateak biriketako gaixotasunak dituzten pertsonek arnas-aparatuko arazoak izateko arriskua areagotzen du epe luzera.

Legerian ezarrita dago urtean zenbat egunetan izan daitekeen airean 120 mikrogramotik gora ozono metro kubikoko. Bada, Nafarroako Gobernuak eginiko neurketen arabera, aurten Tuteran eta Arguedasen gainditu egin da egunen gehienezko kopuru hori.

Nafarroako Gobernuak, airearen kalitatea neurtu eta herritarrei informatzeaz gain, atmosferan ozono kopuru ezohiko horren arrazoia zein den ikertu behar du.

Egoera horren jatorria ikertu behar du, Erriberan urtero errepikatzen baita eta frogatuta baitago airean ozono kopuru handia izateak konplikazio larriak ekar diezazkiela biriketako gaixotasunak dituzten pertsonei.

Hori dela eta, ondokoa jakin nahi dut:

Nafarroako Gobernuak ba al daki zergatik diren haien altuak ozono kopuruak Nafarroako Erriberan?

Baldin badaki, zergatik gertatzen da eta zer neurri hartuko ditu egoera hori konpontzeko?

